
      КЫК ПРАЗЬНИК 

Зили-зёли, гули-голи, 

Пöрысь йöзлöн празьник коли - 

Ыджыд лун,  

Ыджыд лун… 

Сэки жыннян кöть и бовгö,- 

Поп-дяк дінö сöмын довгö 

Пöрысь йöз, 

Пемыд йöз. 

Коді оз тöд налысь гажсö? 

Найö сöрöны век важсö: 

«Енмöй, сет, 

Енмöй, сет!» 

Попкöд дуртöг оз и овсьы,- 

Сытöг Кристосыд оз ловзьы… 

Чудеса, 

Чудеса!.. 

Век тай кольö войыд-луныд 

Со и гöльлöн «ыджыд лунын» 

Первой май, 

Первой май! 

Сійö томлö аслас празьник: 

Оз ков ризі ни подрясник, 

Оз ков поп - 

Сьöкыд ноп. 

Оз ков чудеса ни вичко… 

Оз тай пöрысь йöзöс личкы 

Комсомол, 

Комсомол. 

Налы поптöг, дяктöг овсьö 

Вера - важыс бырö, ловзьö - 

Коммунизм, 

Коммунизм. 

 

 

 



 


